
ХУЛОСАИ

комиссияи экспертии шурои диссертатсионии бИ.КОА-020-и назди 

Донишгоҳи миллии Тоҷикистон ба диссертатсияи Зайниддини 

Абдулҳамид дар мавзуи «Масъалаҳои иҷтимоӣ дар насри 

Кароматуллоҳи Мирзо», ки барои дарёфти дараҷаи илмии номзади илми 

филология аз рӯйи ихтисоси 10.01.01 - Адабиёти тоҷик; равобити адабӣ 

пешниҳод шудааст.

Диссертатсияи Зайниддини Абдулҳамид ба таҳлилу таҳқиқи 

масъалаҳои иҷтимоии насри Кароматуллоҳи Мирзо бахшида шудааст. 

Аҳаммияти ин кори диссертатсионӣ аз он иборат аст, ки дар он ҷанбаи 

иҷтимоии насри бадеии К. Мирзо, махсусан асарҳои “Нишони зиндагӣ”, 

“Марги бегуноҳ”, “Моҷарои зиндагӣ” ва “Ишқи сархур”, ки бозгӯи 
камолоти эҷодии нависанда мебошанд, бори аввал ба таври комплексӣ 

мавриди таҳлилу таҳқиқ қарор гирифтааст. Диссертатсия имкон 
медиҳад, ки самтҳо ва паҳлуҳои гуногуни ҳаёти иҷтимоии халқи тоҷик 
дар давраи нави таърихӣ ошкор гардида, бо ҳамин мавқеи иҷтимоии 
адиб ва таъсири сухани созандаи ӯ ба қишрҳои гуногуни ҷомеаи тоҷикон 
муайян шавад.

Навгонии илмии диссертатсия дар он зоҳир меёбад, ки он дар 

адабиётшиносии тоҷик нахустин таҳқиқотест, ки моҳияти ғоявӣ ва бадеиву 

эстетикии насри ба масъалаҳои иҷтимоӣ бахшидаи К.Мирзоро дар шакли 

монография ба таҳқиқ гирифта, ҷанбаи миллӣ ва арзишҳои таълимиву 

тарбиявии осори бадеии адибро дар шароити Тоҷикистони соҳибистиқлол 

муайян менамояд.

Маводи диссертатсия ва дастовардҳои илмии таҳқиқро метавон дар 

баррасии масъалаҳои назарӣ ва таърихии алоқаманд ба насри давраи нави 

тоҷик, таълифи таърихи адабиёт, накди адабӣ ва адабиётшиносии тоҷик, 

фароҳам овардани китобҳои дарсӣ, курсҳо ва семинарҳои ихтисос дар

муассисаҳои олии филологии ҷумҳурӣ васеъ истифода кард. Натиҷаҳои 

таҳқиқ дар шинохт ва баррасии масоили иҷтимоӣ дар ҷомеаи кунунӣ маводи 

муфид хоҳад дод.

Диссертатсия ба талаботи бандҳои 31-33-и Тартиби додани дараҷаҳои 

илмӣ, ки бо Қарори Ҳукумати Ҷумҳурии Тоҷикистон аз 30-юми июни соли 

2021, таҳти № 267 тасдиқ шудааст, мувофиқ мебошад. Саҳми шахсии 

довталаби дарёфти дараҷаи илмиро сатҳи дарки масъалаҳои дар 

диссертатсия баррасишуда, натиҷаҳо ва хулосаҳои асосии кор, муқаррароти 

ба ҳимоя пешниҳодшуда ва ифодаи мустақилонаи нуқтаи назари ӯ нисбат ба 

мавзуи таҳқиқ таъйид мекунанд.

Мавзуъ ва мазмуни таҳқиқи диссертатсионӣ бо шиносномаи ихтисоси 

10.01.01- Адабиёти тоҷик; равобити адабӣ мувофиқ мебошад.

Натиҷаҳои асосӣ, хулосаҳои таҳқиқ ва тавсияҳои муаллиф дар 4 

мақола, ки дар маҷаллаҳои илмии тақризшавандаи Комиссияи олии 

аттестатсионии назди Президенти Чумҳурии Тоҷикистон ба табъ расидаанд, 

инъикос ёфта, бо мазмун ва мавзуи диссертатсия бевосита алоқаманд 

мебошанд. Автореферати диссертатсия ва мақолаҳои нашркардаи унвонҷӯ 

фарогири мазмуну муҳтавои диссертатсия мебошанд. Мақолаҳои илмии 

интишорёфтаи муаллиф ва теъдоди маводи чопшуда ба талаботи бандҳои 34 

ва 35-и Тартиби додани дараҷаҳои илмӣ мувофиқат менамоянд.

Дар диссертатсияи Зайниддини Абдулҳамид истифодаи мавод бидуни 

ишора ба муаллиф ё маъхаз ба назар намерасад. Ин аз риоя шудани банди 37- 

и Тартиби додани дараҷаҳои илмӣ гувоҳӣ медиҳад.

Дар хулосаи диссертатсия дастовардҳои таҳқиқ ва моҳияти масъалаҳои 

меҳварӣ зикр ёфта, дурнамои мавзуи кори диссертатсионӣ таъйин шудааст. 

Аҳаммияти таҳқиқ, навгониҳои илмии диссертатсия ва арзиши амалии онро 

ба назар гирифта, комиссияи экспертӣ ба чунин хулоса омад, ки

диссертатсияи номзадии Зайниддини Абдулҳамид кори таҳқиқии анҷомёфта 

буда, ба талаботи Комиссияи олии аттестатсионии назди Президенти 

Ҷумҳурии Тоҷикистон ҷавобгӯ мебошад ва месазад, ки он барои дарёфти 

дараҷаи илмии номзади илми филология аз рӯйи ихтисоси 10.01.01 - 

Адабиёти тоҷик; равобити адабӣ ба ҳимоя пешниҳод шавад.

Комиссияи экспертӣ дар асоси банди 60-и Тартиби додани дараҷаҳои 

илмӣ пешниҳод менамояд:

1. Диссертатсияи номзадии Зайниддини Абдулҳамид дар мавзуи 

“Масъалаҳои иҷтимоӣ дар насри Кароматуллоҳи Мирзо” барои дарёфти 

дараҷаи илмии номзади илми филология аз рӯйи ихтисоси 10.01.01- 

Адабиёти тоҷик; равобити адабӣ дар ҷаласаи шурои дессертатсионии 

6Э.КОА-020-И назди Донишгоҳи миллии Тоҷикистон тариқи овоздиҳии 

ошкоро ба ҳимоя қабул гардад.

2. Комиссияи экспертӣ муҳаққиқони зеринро, ки корҳои илмӣ- 

таҳқиқиашон ба ихтисоси 10.01.01 - Адабиёти тоҷик; равобити адабӣ 

мувофиқат доранд, ба ҳайси муқарризони расмӣ пешниҳод менамояд:

1. Салихов Шамсиддин Аслиддинович - доктори илми филология, 

профессор, мудири кафедраи назария ва таърихи адабиёти Донишгоҳи 

давлатии омӯзгории Тоҷикистон ба номи Садриддин Айнӣ;

2. Аҳмадов Сафармад Гадомадович -- номзади илми филология, 

дотсент, мудири кафедраи адабиёти тоҷики МДТ “Донигоҳи давлатии Бохтар 

ба номи Носири Хусрав”.

3. Муассисаи пешбар: Институти забон ва адабиёти ба номи Рӯдакии 

Академияи миллии илмҳои Тоҷикистон

4. Барои гузоштани эълони ҳимоя, матни диссертатсия ва автореферати 

он дар сомонаҳои Донишгоҳи миллии Тоҷикистон ва Комиссияи олии 

аттестатсионии назди Президенти Ҷумҳурии Тоҷикистон иҷозат дода шавад.

5. Барои чопи автореферат бо ҳуқуқи дастнавис ва тавзеъ гардидани он 

ба суроғаҳои таъйиншуда иҷозат дода шавад.

Раиси комиссияи экспертӣ:

доктори илми филология, 

узви шурои

Аъзои комиссияи

М.Нарзиқул

доктори илми филология, 

узви шурои диссертатсионӣ

доктори илми филрлбгйя, профессор, 

декани факултетй филологияи МДТ

“Донишгоҳи давлатии Хуҷанд бо номи

Бобоҷон Ғафуров”

«*7 » декабри соли 2023.

Низоми М. 3.

Улмасова З.Х,.

